
| OPCA ODREDBA

Clan 1.
(Predmet)

Ovim zakonom utvrduje se definicija lica sa invaliditetom, definicija invaliditeta,
jedinstvena nacela, jedinstveni institucionalni model za ocjenu stepena invaliditeta,
okvir i jedinstven pristup materijalne podrske lica sa invaliditetom,osnovna prava, obim
i uslovi pod kojima se ostvaruju, osnovica za ta prava, finansiranje, svrha isplate
novCanih naknada za priznata prava, postupak za ostvarivanje osnovnih prava,
nadzor nad primjenom zakona i druga pitanja od znacaja za ostvarivanje osnovnih
prava lica sa invaliditetom na podru€ju Federacije Bosne i Hercegovine(u daljem
tekstu: Federacija).

Il DEFINICIJA LICA SA INVALIDITETOM | INVALIDITETA

Clan 2.
(Definicija lica sa invaliditetom)

(1) Lice sa invaliditetom, u smislu ovog zakona, je lice kod kojeg postoje trajne
promjene u zdravstvenom stanju, odnosno trajno ostecCenje organizma koje je
prouzrokovano bole$¢u (urodenom ili ste€enom) ili povredom i koje se ne moze
otkloniti lijeCenjem ili mjerama medicinske zastite, a koje je zbog takvog stanja u
interakciji sa razli€itim barijerama onemoguceno, pod jednakim uslovima
ravnopravno sa ostalim ¢lanovima tog drustva, sudjelovati u svim segmentima
Zivota, a to su:

a) djeca i odrasli koja su slijepa i slabovida;

b) gluha i nagluha;

c) sa poremecajima u govoru i glasu;

d) sa tjelesnim oStecenjima i trajnim smetnjama u fizickom razvoju;

e) sa smetnjama u psihickom razvoju (lakog, umjerenog,tezeg i teSkog stepena);
f) lica sa kombinovanim smetnjama (viSestruko ometena u razvoju).

(2) Kod lica kod kojih je do promjene u fizioloSkom funkcionisanju organizma
(ogranicenje fizioloskih i psihi¢kih sposobnosti kao Sto je umanjenje snage,
izdrzljivosti i optereCenja, smanjenje pokretljivosti kicme i ektremiteta, staracko
smanjivanje pamcenja, specificha ograni¢enja vida i sluha) doSlo uslijed prirodnog
procesa starenja, ne utvrduje se invaliditet, a prava po osnovu takvog stanja ova
lica mogu ostvariti po kantonalnim propisima.



Clan 3.
(Definicija invaliditeta)

Invaliditet moZe biti:

a) mentalni (mentalna oboljenja);

b) intelektualni (smetnje u intelektualnom razvoju i funkcionisanju);
c) fizicki (tjelesna ostecenja);

d) senzorni (¢ulna ostecenja).

Il JEDINSTVENA NACELA

Clan 4.
(Jedinstvena nacela, nediskriminacija i rodna jednakost)

Jedinstvena nacela u smislu ovog zakona su :

a)rodna jednakost, ravnopravnost i nediskriminacija spolna, starosna, vjerska, rasna,
nacionalna, etnicka, socijalna, politicka, te svaka druga po bilo kojoj drugoj osnovi;

b)dostupnost i jednak tretman u ostvarivanju prava lica sa invaliditetom po ovom
zakonu;

c) pristup informacijama i odgovaraju¢a komunikacija korisnika i pruzatelja usluga;

d)uvazavanje urodenog dostojanstva, licne autonomije, ukljuCujuéi slobodu izbora i
nezavisnost lica sa invaliditetom i afirmisanje njihovih potreba i mogucnosti;

e)razvijanje ambijenta za stvaranje jednakih moguénosti za lica sa invaliditetom, sa
posebnim osvrtom na lica sa najtezim oblicima invaliditeta;

f)osiguranje aktivne uloge, promocije i podrSke za lica sa invaliditetom u svim
politikama i mjerama;

g)osiguranje uklju€ivanja pitanja invaliditeta u sve razvojne dokumente u zemlji, na
svim nivoima organizovanja;

h)osiguranje sektorskih mjera kojima se ta pitanja ureduju za zdrava lica, Cijom bi
provedbom bile stvorene mogucnosti za ravnopravno sudjelovanje lica sa
invaliditetom u podrucju obrazovanja, pristupacnosti okoliSa, usluga i informacija,
zdravstvene zastite i socijalne sigurnosti, zapoSljavanja i samostalnog porodi¢nog
Zivota, sporta i rekreacije, pristupa kulturi, pravdi, pravu na religiju i ukljuCivanje u
politiCki i javni zivot, podizanja svijesti javnosti i unapredivanje postovanju njihovih
prava.



Clan 5.
(ProSirenje prava prema mogucnostima kantona)

(1) Pored prava utvrdenih ovim zakonom organi i institucije u Cijoj je nadleznosti
zastita i ostvarivanje prava lica sa invaliditetom, mogu u svojim posebnim
zakonima ugraditi jedinstvena nacela iz ovog zakona, te utvrditi i druga prava,
koja ¢e biti u funkciji unapredenja polozaja lica sa invaliditetom u drustvu, u skladu
sa svojim mogucnostima i njihovim potrebama.

(2) Propisima iz stava (1) ovog €lana ne mogu se izmijeniti osnovna prava materijalne
podrske lica sa invaliditetom, utvrdena ovim zakonom, niti po vrsti niti po obimu .

IV JEDINSTVENI INSTITUCIONALNI MODEL ZA OCJENU STEPENA
INVALIDITETA

Clan 6.
(Nacin pribavljanja ocjene)

(1) Procenat invaliditeta u smislu ¢lana 3. ovog zakona, utvrduje se na osnovu
jedinstvenih pravila, kriterija i procedura, za sve osobe sa invaliditetom.

(2) Ocjenu o procentu invaliditeta iz stava (1) ovog c&lana, donosi Institut za
medicinsko vjestaenje zdravstvenog stanja (u daljem tekstu: Institut), na osnovu
Pravilnika o jedinstvenim kriterijima i pravilima postupka za medicinsko
vjestaCenije i Liste invaliditeta, koja je njegov sastavni dio.

(3) Ocjenom se utvrduju samo trajne, odnosno konacne promjene u zdravstvenom
stanju, odnosno trajno oSteCenje organizma koje je prouzrokovano boleScu
(urodenom ili steCenom), povredom i koje se ne moze otkloniti mjerama
medicinske zastite i rehabilitacije.

(4) Pribavljanje ocjene medicinskog vjeStaCenja se obavlja na zahtjev lica sa
invaliditetom ili po zahtjevu nadleZznog organa
V OKVIR MATERIJALNE PODRSKE LICIMA SA INVALIDITETOM

Clan7.
(Prava lica sa invaliditetom)

(1) Lica sa invaliditetom iz ¢lana 2. stav (1) ovog zakona imaju slijedeca pravaito na:
a) linu invalidnina;

b) dodatak za njegu i pomo¢ od drugog lica;
c) ortopedski dodatak;



d) pomoc¢ u troSkovima lijeCenja i nabavci ortopedskih pomagala;

e)osposobljavanje za rad (profesionalna rehabilitacija, prekvalifikacija i dokvalifikacija);
f) prioritetno zapoSsljavanje pod jednakim uslovima;

g) nov€anu i drugu materijalnu pomoc;

h) smjestaj u drugu porodicu;

i) smjestaj u ustanovu socijalne zastite;

j) usluge socijalnog i drugog struénog rada;

k) kuéna njega i pomo¢ u kudéi.

(2) Prava iz stava (1) ta€. a), b) i c) ovog ¢lana,ostvaruju se pod uslovima, na nacin i
po postupku utvrdenim ovim zakonom.

(3) Prava iz stava (1) tac. d), e), f) g), h), i), j), k) ovog €lana, ostvaruju se u skladu sa
propisima o socijalnoj zastiti, zdravstvenom osiguranju, zdravstvenoj zastiti,
zaposljavanju i socijalnoj zastiti.

Clan 8.
(Osnovni uslovi za ostvarivanje prava )

Pravo na nov€ane naknade za li¢nu invalidninu, dodatak za njegu i pomo¢ od drugog
lica i ortopedski dodatak po odredbama ovog zakona, mogu ostvariti lica sa
invaliditetom, koja izmedu ostalih ispunjavaju i ove uslove:

a) kod kojih je ocjenom medicinskog vjeStaenja zdravstvenog stanja Instituta utvrden
procenat ukupnog ostecenja organizma u visini od 90% i 100%;

b) lica koja su drzavljani Bosne i Hercegovine i koja imaju prijavljeno prebivaliste ili
boraviste na podrucju Federacije.

Clan 9.
(Gubitak prava zbog odjave prebivalista-boravista)

Ukoliko korisnik prava odjavi prebivaliste ili boraviSte sa podru€ja Federacije, sva
prava utvrdena pravomocnim rijeSenjem mu prestaju sa datumom odjave.

Clan 10.
(Mogucnost izbora povoljnijeg prava)

(1) Pravo na li¢nu invalidninu, dodatak za njegu i pomo¢ od drugog lica i ortopedski
dodatak po odredbama ovog zakona ne moze koristiti lice ukoliko to pravo koristi ili
moze koristiti po drugim propisima (propisima o pravima boraca, civilnim Zrtvama
rata, propisima PIO/MIO-li¢cna invalidnina po ovom zakonu-naknada za fizi¢ku
onesposobljenost).



(2) Ukoliko lice sa invaliditetom ve¢ koristi ova prava po nekom drugom propisu, nema
mogucnost odabira da to pravo koristi po odredbama ovog zakona, iako je
povoljnije.

(3) l1zuzetno od stava (2) ovog ¢lana pravo povoljnijeg izbora prava ima:

a) lice koje Kkoristi ili ispunjava uslove za ostvarivanje prava na mjesecno li¢no
nov€ano primanje po drugom propisu, u odnosu na li€nu invalidninu po ovom
propisu;

b) lice koje ¢e po osnovu tjelesnog ostecenja uslijed eksplozije zaostalog ratnog
materijala, ispuniti uslove za ostvarivanje povoljnijeg prava po drugom propisu, u
odnosu na sva prava koja Koristi ili mozZe koristiti po ovom propisu.

VI OSNOVNA PRAVA LICA SA INVALIDITETOM

Clan 11.
(Zakonski minimum oStecenja organizma za ostvarivanjem svih prava )

(1) Radi ostvarivanja osnovnih prava utvrdenih ovim zakonom, lica sa invaliditetom se
razvrstavaju prema utvrdenom procentu oStecenja organizma u dvije grupe i to:

a) | grupa- lica sa invaliditetom sa 100% oStecenja organizma,
b) Il grupa-lica sa invaliditetom sa 90% oStecenja organizma.

(2) Lica sa invaliditetom kod kojih je utvrden stepen oStecenja organizma u visini od
60%, 70% i 80% mogu ostvarivati prava iz ¢lana 7. stav (1) tac. d), e), f), g), h) i j)
ovog zakona, koja su regulisana propisima iz oblasti socijalne i zdravstvene
zastite, zaposljavanja, te kantonalnim propisima u pogledu visine nov€anih iznosa,
uslova njihovog ostvarivanja i postupka za njihovim ostvarivanjem.

A. Naknada za licnu invalidninu

Clan 12.
(Utvrdivanje visine naknada za li¢nu invalidninu)

(1) Liéna invalidnina odreduje se u mjese¢nom iznosu, srazmjerno stepenu ostecenja
organizma prema nalazu, ocjeni i misljenju Instituta.

(2) Mjesecni iznosi licne invalidnine odreduju se u procentu od osnovice definisane u
Clanu 18. ovog zakona i to:

Grupa Procenat
a) | - lica sa invaliditetom sa 100% oStecenja organizma 40%
b) Il - lica sa invaliditetom sa 90% o$teéenja organizma. 30%



B Naknada za njegu i pomo¢ od drugog lica

Clan 13.
(Uslovi za ostvarivanjem prava na dodatak za njegu i pomo¢ od drugog lica)

(1) Radi ostvarivanja prava na naknadu za njegu i pomo¢ od drugog lica, lica sa
invaliditetom razvrstavaju se u dvije grupe i to:

a) Prva grupa - lica sa invaliditetom koja su, prema ocjeni Instituta, upu¢ena na
stalnu njegu drugog lica i ne mogu samostalno, bez pomoc¢i druge osobe,
udovoljiti svojim osnovnim Zivotnim potrebama.

b) Druga grupa — lica sa invaliditetom koja, prema ocjeni Instituta, ne mogu
potpuno udovoljiti svojim bitnim Zivotnim potrebama.

(2) U prvu grupu spadaju lica sa invaliditetom koja su zbog utvrdenog ostecenja
organizma trajno vezane za postelju ili invalidska kolica i lica bez oba gornja
ekstremiteta, a koje se zbog takvog stanja ne mogu samostalno kretati u stanu i
izvan stana, uzimati hranu, oblaciti se i svlaciti, odrzavati licnu higijenu i obavljati

druge osnovne fizioloSke potrebe, kao i slijepa lica Ciji je ostatak vida na oba oka
ispod 0,05 sa korekcijom.

(3) U drugu grupu spadaju lica sa invaliditetom koje se ne mogu samostalno bez
pomodci druge osobe kretati izvan stana radi nabavke osnovnih zivotnih potrepstina
i koriStenja zdravstvene zastite; lica sa mentalnim i intelektualnim invaliditetom koje
zahtijevaju trajni podstrek i nadzor drugog lica u cilju zadovoljavanja nekih bitnih
zivotnih potreba.

Clan 14.
(Utvrdivanje visine naknada za dodatak za njegu i pomo¢ od drugog lica i iskljuenje
od koristenja)

(1) Mjesecni iznos naknade za njegu i pomoc¢ od drugog lica odreduje se u procentu
od osnovice iz ¢lana 18. ovog zakona i to:

a) | grupa 100% od osnovice
b) Il grupa 50% od osnovice

(2) Pravo na dodatak za njegu i pomo¢ od drugog lica ne mozZe ostvariti lice sa
invaliditetom smjeSteno u ustanovu socijalne zastite, ukoliko troSkovi smjestaja u
cjelosti ili djelimi¢no, padaju na teret opcinskog, odnosno kantonalnog budzeta,
bez obzira na visinu participacije.

(3) Lice sa invaliditetom koje je smjeSteno u ustanovu socijalne zastite moze, uz
ispunjenje svih ostalih uslova predvidenih ovim zakonom, ostvariti pravo na
dodatak za njegu i pomo¢ od drugog lica ukoliko on, Clanovi njegove porodice,
staratelj ili trece lice, u cjelosti snose troSkove smjestaja u ustanovi.



C Naknada za ortopedski dodatak

Clan 15.
(Uslov za ostvarivanjem i utvrdivanje visine naknada za ortopedski dodatak)

(1) Naknadu za ortopedski dodatak mozZe ostvariti lice kod kojeg je, u skladu sa
ocjenom Instituta utvrdena potreba za ovakvim vidom materijalne zastite, a kod
kojeg je doslo do amputacije najmanje jednog ekstremiteta ili teSkog ostecenja
funkcije ekstremiteta, slijepo lice kao i lice sa enukleacijom jednog oka, te lice sa
oStecenjem sluha koje koristi slusni aparat.

(2) Ortopedski dodatak odreduje se u mjese¢nom iznosu u visini od 7% od osnovice iz
Clana 18.ovog zakona.

Clan 16.
(Ograni€enje u koridtenju prava zbog odredenih kaznenih djela)

(1) Prava utvrdena ovim zakonom ne moZe ostvarivati lice koje je pravomocnom
sudskom presudom osudeno za krivicna djela protiv ustavnog poretka Bosne i
Hercegovine, ugroZzavanja ustavnog poretka i sigurnosti Bosne i Hercegovine ili
Federacije i krivicna djela protiv CovjeCnosti i medunarodnog prava, zbog ratnih
zloCina.

(2) Lice iz stava (1) ovog Clana gubi pravo koje joj je u skladu sa odredbama ovog
zakona, priznato prije donoSenja presude.

(3) Prestanak prava iz stava (2) ovog €lana, utvrdit ¢e prvostepeni organ posebnim
rieSenjem, zakljuéno sa danom pravomocénosti presude.

(4) Licu koje je ostvarilo pravo po ovom zakonu, a protiv kojeg je pokrenut kriviéni
postupak zbog djela iz stava (1) ovog €lana, ne ispla¢uju se nov€ana primanja za
vrijeme do okoncCanja tog postupka, o ¢emu prvostepeni organ donosi posebno
riesSenje.

(5) Zadrzana novC€ana primanja isplatit ¢e se licu iz stava (4) ovog €lana, ukoliko
kriviCni postupak protiv njega bude pravomoénom odlukom suda obustavljen, ili
ako korisnik pravomoc¢nom presudom bude osloboden optuzbe, odnosno, ako
optuzba protiv njega bude odbijena, ali ne zbog nenadleznosti suda.

Clan 17.
(Utjecaj sudskih presuda na koristenje prava )

(1) Korisniku prava, osudenom pravomoénom sudskom presudom na kaznu zatvora u
trajanju od Sest mjeseci i duze, ne pripadaju ta prava za vrijeme dok se nalazi na
izdrzavanju kazne.



(2) Ako se korisnik nov€anih naknada za priznata prava nalazi u pritvoru, ¢lanovima
porodice koje korisnik izdrZzava za vrijeme trajanja pritvora, isplacuje se polovina tih
primanja. Zadrzana polovina primanja isplatit ¢e se korisniku, ako krivi¢ni postupak
bude pravomoénom odlukom suda obustavljen ili ako korisnik pravomoénom
presudom bude osloboden optuzbe, odnosno, ako optuzba protiv njega bude
odbijena, ali ne zbog nenadleznosti suda.

Clan 18.
(Osnovica za obra¢un nov€anih naknada)

(1) Osnovica za obracun visine mjesecnih nov€anih naknada po ovom zakonu, iznosi
80% najnize plac¢e u Federaciji, a visinu najnize place utvrduje svojim aktima Vlada
Federacije Bosne i Hercegovine (u daljem tekstu: Vlada Federacije) u skladu sa
Zakonom o radu.

(2) Osnovica se uskladuje sa izmjenama visine najnize place.

(3) Ukoliko se zbog uskladivanja osnovice mijenjaju visine nov€anih naknada za
priznata prava, korisnicima se nece izdavati nova rjeSenja, ali ¢e im biti isplacene
naknade u skladu sa izmijenjenim iznosima.

Clan 19.
(Povrat neosnovano isplacenih sredstava)

(1) Prava lica sa invaliditetom u skladu sa ¢lanom 7. stav (1) tac¢. a), b) i ¢) ovog
zakona, su licna i neprenosiva i prestaju smrcu korisnika ili prestankom postojanja
zakonskih uslova za njihovim koriStenjem, te se ista ne mogu nasljedivati.

(2) U slu€aju smrti korisnika prava ili nekog drugog razloga, Cije postojanje utjeCe na
koriStenje, obim i prestanak prava, zakonski nasljednici, staratelji, srodnici i
punomocnici obavezni su u roku od 15 dana od dana smrti, o toj Cinjenici,
obavijestiti nadlezni prvostepeni organ-donosioca prvostepenog rjeSenja, koji je
rieSavao o pravu umrlog podnosioca zahtjeva.

(3) Ukoliko lica iz stava (2) ovoga ¢lana u navedenom roku ne prijave €injenicu smrti,
protiv istih e biti pokrenuti postupci povrata neopravdano isplacenih sredstava.

(4) Lice kojem je isplaéeno nov€ano primanje prema ovom Zakonu, a na koje nije
imalo pravo, duzno je vratiti primljeni iznos ako je :

a) na osnovu netacnih podataka za koje je znalo ili moralo znati da su netacni, ili je
na neki drugi protivpravni nacin ostvarilo nov€ano primanje koje mu ne pripada
ili je ostvarilo nov€ano primanje u vecem iznosu od onog koje mu pripada;

b) ostvarilo nov€ano primanje zato $to nije prijavilo nastale promjene koje utjecu
na gubitak, prestanak ili smanjenje obima nekog prava, a znalo je ili je moralo
znati za te promjene;

c) primilo novc€ani iznos veci od iznosa koji mu je odobren rieSenjem.



(5) Dospijeli, a neisplaceni iznosi nov€anih primanja utvrdenih na osnovu ovog zakona,
Cine dio ostavinske mase i isplacuju se nasljednicima u skladu sa odlukom
nadleznog suda donesenom u ostavinskom postupku.

(6) Ukoliko korisniku prava bude isplacen veéi iznos od pripadajuceg, povrat
preisplacenih sredstava se moze vrSiti i djelimiCnim umanjenjem njegovih redovnih
mjesecnih naknada po ovom zakonu, koje traje sve dok preisplaceni novCani iznos
ne bude vracen.

Clan 20.
(Nadleznost za isplatu i korekcija koeficijenta)

(1) Isplate nov€anih naknada za priznata prava vrSi Federalno ministarstvo rada i
socijalne politike po sluzbenoj duznosti (u daljem tekstu: Ministarstvo).

(2) Novcana sredstva za isplatu za priznata prava lica sa invaliditetom se u cjelosti
osiguravaju u federalnom budzetu.

(3) Isplate mjesecnih nov€anih primanja izvrsit ¢e se na osnovu planiranih sredstava
za budzetsku godinu, u kojoj se vrSi isplata.

(4) Ukoliko planirana budZetska sredstva za tekuéu godinu budu nedovoljna,
raspoloziva sredstva dijele se iznosom potrebnim za isplatu i odreduje koeficijent
za mjeseCna davanja, koji ostaje na snazi do rebalansa ili usvajanja novog
budzeta.

(5) Odluku o visini koeficijenta iz stava 4. ovoga ¢lana donosi Vlada Federacije, na
prijedlog nadleznog ministarstva.

(6) Isplate mjesecCnih novC€anih primanja izvrSene na nacin utvrden stavovima 4. i 5.
ovog Clana smatraju se konacnim.

(7) U slu€aju izmjene visine koeficijenta, korisnicima prava se nece izdavati nova
rjieSenja, ali Ce im biti isplaceni umanjeni korigovani nov€ani iznosi.

VIl ISPLATA NOVCANIH NAKNADA ZA PRIZNATA PRAVA

Clan 21.
(Izjednaavanje mogucnosti)

Svrha isplate nov€anih naknada licima iz ¢lana 11. stav (1) u smislu ovog zakona je
naknada za izjednaCavanje mogucnosti po osnovu invaliditeta, odnosno namjera
drzave da licima sa najtezim stepenom ostecenja organizma, nadoknadi dio troSkova
prouzrokovan invaliditetom, radi izjednaCavanja moguénosti i omogucavanja
ukljuenja u sve drustvene tokove.



VIl POSTUPAK OSTVARIVANJA PRAVA

Clan 22.
(Nadleznost u postupku)

Postupak za rjeSavanje o pravima na licnu invalidninu, dodatak za njegu i pomoc¢ od
drugog lica i ortopedski dodatak u prvostepenom postupku, provode centri za socijalni
rad i opcinske sluzbe socijalne zastite sa podru¢ja Federacije, kojima su povjereni
poslovi socijalne zastite, prema mjestu prebivalista ili boravista podnosioca zahtjeva (u
daljem tekstu: opcinska sluzba), a o Zalbama protiv rjieSenja donesenih u prvom
stepenu, rjeSava Ministarstvo.

Clan 23.
(Dokazna sredstva)

(1) Ostecenje organizma lica sa invaliditetom, potrebu za koriStenjem prava na
dodatak za njegu i pomo¢ od drugog lica i ortopedski dodatak, utvrduje se na
osnovu ocjene medicinskog vjestacenja zdravstvenog stanja Instituta.

(2) Zahtjev Institutu za pribavljanjem ocjene medicinskog vje$taenja, ne smatra se
zahtjevom za ostvarivanjem prava u upravnhom postupku.

(3) Podnosilac zahtjeva, je duzan, prilikom predaje zahtjeva za ostvarivanjem prava
opcinskoj sluzbi, uz ostalu potrebnu dokumentaciju, priloziti i konaan nalaz
Instituta pribavljen u postupku medicinskog vjeStaCenja zdravstvenog stanja.

(4) Osim dokaza iz stava (3) ovog Clana, u spisima predmeta prije rjeSavanja o
zahtjevu podnosioca, potrebno je pribaviti slijede¢e dokumente i to :

a) kopiju licne karte (CIPS);

b) prijavu prebivalista (CIPS);

c) dokaz nadleznog organa da trazeno pravo ne ostvaruje, odnosno ne moze
ostvariti po propisima o pravima boraca i ¢lanova njihovih porodica, civilnim
Zrtvama rata i penzijsko-invalidskom osiguranju ;

d) uvjerenje o drzavljanstvu

e) kopiju tekuc¢eg raCuna, te ostale dokumente po zahtjevu opcinske sluzbe.

Clan 24.
(Postupanje po kontrolnom pregledu)

(1) Ukoliko je ocjenom medicinskog vjeStacenja zdravstvenog stanja odreden kontrolni
pregled, rieSenje ima privremeni karakter i koriStenje prava po tom rjeSenju traje do
datuma naloZenog kontrolnog pregleda, pa se dalja isplata korisniku prava
obustavlja.



(2) Ako se nalozeni kontrolni pregled obavi u roku koji je odreden rjeSenjem, novim
rieSenjem po obavljanju kontrolnog pregleda, korisniku se prava priznaju
kontinuirano.

(3) Ukoliko korisnik ne postupi u odredenom roku i ne obavi kontrolni pregled,
koriStenje prava mu prestaje rjeSenjem o prestanku prava sa datumom kontrolnog
pregleda, a za nastavak koriStenja prava treba podnijeti novi zahtjev za
ostvarivanjem prava kod opc¢inske sluzbe.

Clan 25.
(Postupak revizije)

(1) RjeSenje doneseno u prvostepenom postupku, kojem je podnosiocu zahtjeva
priznato pravo na osnovu ovog zakona, podlijeze reviziji.

(2) Reviziju po sluzbenoj duznosti vrSi Ministarstvo.
(3) Revizija odlaze izvrSenje rjeSenja.

(4) Ako je protiv prvostepenog rjeSenja izjavljena Zalba, o reviziji i Zzalbi se rjeSava
istim rjeSenjem.

(5) Ako protiv rieSenja iz stava 1. ovog €lana nije izjavljena zalba, prvostepeni organ
koji je donio to rjeSenje ¢e ga zajedno sa spisima predmeta dostaviti organu
nadleznom za reviziju, u roku od osam dana nakon isteka roka za Zalbu.

Clan 26.
(Postupanje drugostepenog organa u revizionom postupku)

(1) Drugostepeni organ ¢e u postupku revizije ponistiti, ili ukinuti prvostepeno rjeSenje
i predmet vratiti na ponovni postupak ili sam rijeSiti stvar, ako utvrdi da su u
prvostepenom postupku nepotpuno ili pogresno utvrdene Cinjenice ili da se u
postupku nije vodilo raCuna o pravilima postupka, koji bi bili od uticaja na
rieSavanje ili ako utvrdi da su pogresSno ocijenjeni dokazi, ili da je iz utvrdenih
Cinjenica izveden pogreSan zakljuCak o Cinjenichom stanju, ili da je pogresno
primijenjen materijalni propis na osnovu kojeg je stvar rijeSena.

(2) Prvostepeni organ Cije je rjeSenje u postupku revizije ponisteno ili ukinuto i
predmet vracen na ponovni postupak donosi novo rjesenje.

(3) Protiv rieSenja iz stava 2. ovog ¢lana ¢e se obaviti ponovni postupak revizije i na
isto se moze izjaviti zalba.



Clan 27.
(Postupanje drugostepenog organa po izjavljenoj Zalbi)

(1) U drugostepenom postupku po Zalbi, Ministarstvo ¢e pribaviti nalaz, ocjenu i
miSljenje Instituta, ako je predmet zalbe ocjena Instituta.

(2) U postupku po izjasnjenju na pribavljeni nalaz u drugostepenom postupku,
Ministarstvo mozZe, shodno slobodnoj procjeni pribaviti, joS jedan nalaz i miSljenje
drugostepene ljekarske komisije o osteCenju organizma i potrebi za koristenjem
prava na dodatak za njegu i pomo¢ drugog lica i ortopedski dodatak.

Clan 28.
(Primjena propisa)

U postupku ostvarivanja prava utvrdenih ovim zakonom, primjenjuju se propisi o
upravnom postupku, izuzev u dijelu postupka koji je odredbama ovog zakona posebno
ureden.

Clan 29.
(TroSkovi postupka i refundacija troSkova)

(1) TrosSkovi postupka za ostvarivanjem prava u prvom stepenu padaju na teret
podnosioca zahtjeva.

(2) Ukoliko podnosiocu zahtjeva, u skladu sa ovim zakonom, prvostepenim rijeSenjem
budu priznata prava, ima pravo na refundaciju troSkova pregleda iz sredstava
kantonalnog budZeta kantona u kojem osoba ima prebivaliste ili boraviSte u
momentu podnosenja zahtjeva, po podnesenom zahtjevu za povrat.

(3) Troskovi drugostepenog postupka padaju na teret organa koji vodi postupak.

(4) Pod troSkovima postupka u smislu ovoga ¢lana, podrazumijevaju se isklju€ivo
troSkovi pribavljanja ocjene medicinskog vjestaCenja zdravstvenog stanja Instituta.

Clan 30.
(Pocetak koristenja prava)

(1) Za korisnike prava, koji ispunjavaju uslove za ostvarivanjem prava iz ovog zakona,
prava Ce se priznati od prvog dana narednog mjeseca od dana podnoSenja
zahtjeva za priznavanjem prava opcinskoj sluzbi.

(2) Nov€ana primanja utvrdena ovim zakonom isplacuju se u mjesecnim iznosima u
teku¢em mjesecu za prethodni mjesec.



Clan 31.
(Ponovni postupak)

(1) Na zahtjev korisnika prava ponovni postupak, u skladu sa ovim zakonom, moze se
pokrenuti, tek nakon isteka dvije godine od dana dono$enja rjeSenja po kojem
ostvaruje pravo.

(2) Postupak se moze pokrenuti i prije isteka ovoga roka, ukoliko se radi o novoj
povredi ili bolesti pa je nastupilo pogorSanje zdravstvenog stanja, sto je utvrdeno
nalazom, ocjenom i misljenjem Instituta, u odnosu na stanje utvrdeno ranijim
nalazom Instituta.

(3) Ukoliko je novi nalaz Instituta identiCan ranijem nalazu, po zahtjevu za
ostvarivanjem prava opcinska sluzba nece donositi novo rjeSenje o priznavanju
prava, ve¢ ¢e odbiti zahtjev zbog neispunjavanja uslova za ostvarivanjem prava
po, zahtjevu zbog pogorsanja.

Clan 32.
(Evidencija korisnika i izvrSenih isplata)

(1) Nadlezna opcinska sluzba vodi evidencije o korisnicima i izvrSenim isplatama,
prema ovom zakonu.

(2) Nadlezna opcinska sluzba odgovorna je za kontrolu, praéenje i evidentiranje svih
promjena od utjecaja na ostvarivanje prava korisnika, a posebno u odnosu na
¢injenicu smrti.

Clan 33.

(Poticanje saradnje sa organizacijama)

U cilju ostvarivanja boljeg polozaja i zaStite osoba sa invaliditetom, Cija se prava
utvrduju ovim zakonom, nadlezni organi Federacije, kantona i opéina mogu
ostvarivati, podrzavati i poticati saradnju sa reprezentativnim organizacijama osoba sa
invaliditetom.

IX NADZOR

Clan 34.
(Vr8enje upravnog nadzora)

(1) Upravni nadzor nad primjenom ovog zakona i podzakonskih propisa za njegovu
provedbu vrsi Ministarstvo i nadlezne opcinske sluzbe u Federaciji, svako iz okvira
svoje nadleznosti.

(2) Kontrolu isplata nov€anih naknada korisnicima prava vrsi Ministarstvo.



(3) Ministarstvo, u elektronskoj bazi podataka, prikuplja, obraduje i vodi evidencije o
licnim podacima podnosioca zahtjeva i korisnika prava koji su neophodni za
ostvarivanje nadleznosti utvrdenih ovim zakonom, uklju€ujuéi i njihov jedinstveni
maticni broj.

(4) Li¢ni podaci iz stava (3) ovog €lana, mogu se unositi u isprave kojima se rieSava o
pravima utvrdenim ovim zakonom.

Clan 35.
(Inspekcijski nadzor)

Inspekcijski nadzor nad provodenjem ovog zakona i podzakonskih akata donesenih
na osnovu ovog zakona, vrSi nadlezna federalna inspekcija po zahtjevu nadleznog
organa ili po saznanju za ucinjene propuste, u skladu sa svojim nadleznostima.

Clan 36.
(Provedbeni propisi)

Federalni ministar rada i socijalne politike donijeti ¢e u roku od 60 dana, od dana
stupanja na snagu ovog zakona, propise o nacinu i postupku ostvarivanja prava
prema ovom zakonu, nacinu isplate nov€anih primanja, nacinu vodenja evidencija o
korisnicima prava i izvrSenim isplatama i dostavljanju izvjeStaja o utroSenim
sredstvima prema ovom zakonu.

X PREKRSAJNE ODREDBE

Clan 37.
(Prekrsajne odredbe)

(1) Nov€anom kaznom od 500 do 1.000 KM kaznit ¢e se za prekrSaj opcCinska sluzba
ako:
a) Korisniku protivno odredbama ovog zakona, uskrati ili ograni€i prava koja mu
pripadaju;
b) Omoguci koristenje prava osobi kojoj ne pripada pravo po ovom zakonu ili joj ne
pripada u tom obimui;

(2) Za prekrsaj iz stava (1) ovog Clana kaznit ¢e se i odgovorna osoba u centru ili
sluzbi nov€anom kaznom od 100 do 400 KM.

Xl PRELAZNE | ZAVRSNE ODREDBE

Clan 38.
(Nacin uskladivanja za postojece korisnike prava)

(1) Svim korisnicima prava uvedenim u pravo po pravomoénim rjedenjima, koji su
prava ostvarili i koriste ih po propisima koji su bili na snazi do dana stupanja na



snagu ovog zakona, izvrsiti ¢e se u skladu sa ovim zakonom korekcije mjesecnih
novCanih naknada kroz jedinstvenu elektronsku bazu podataka, koju vodi
Ministarstvo.

(2) Korekcije ce se izvrsiti poCev od prvog dana narednog obradunskog perioda, u
odnosu na obracun koji je izvrSen u mjesecu u kojem je ovaj zakon stupio na
snagu.

(3) Korisnicima prava se nece donositi nova rjeSenja.

Clan 39.
(Nacin isplate za nove podnosioce zahtjeva)

Za nove podnosioce, koji podnesu zahtjev za ostvarivanjem prava kod nadlezne
opcinske sluzbe, nakon stupanja na snagu ovog zakona, obracun mjese¢nih novc€anih
naknada za priznata prava ¢e se utvrditi po odredbama ovog zakona.

Clan 40.
(Nacin uskladivanja, isplate i okon€anja ranije zapocetih postupaka)

(1) Za podnosioce zahtjeva, C€iji su upravni postupci i postupci pribavljanja ocjene
medicinskog vjeStaCenja zdravstvenog stanja zapoceti i nisu okon€ani do dana
stupanja na snagu ovog zakona, odnosno u kojima nije doneseno rjeSenje u
upravnom postupku, zavrsit ¢e se po odredbama ovog zakona.

(2) Obracun mjesecnih nov€anih naknada kod priznavanja prava za lica iz stava (1)
ovog Clana, izvrsiti ¢e se po odredbama zakona koji je bio na snazi u vrijeme
podnoSenja zahtjeva pa do prvog dana narednog obracunskog perioda u odnosu
na obracCun koji je izvrSen u mjesecu u kojem je ovaj zakon stupio na snagu, a
nadalje u skladu sa odredbama ovog zakona..

Clan 41.
(Prestanak primjene zakonskih odredaba)

Danom stupanja na snagu ovog zakona, prestaje primjena odredaba ¢lana 7. stav (2),
¢lanova 18a., 18b, 18c.,18d., 18e., 18f., 18g., 18h., 18i., 18j., 18k., 18l., 18lj., 18m.,
18n.,18nj., 180., i 18p. Zakona o osnovama socijalne zastite, zastite civilnih Zrtava
rata i zaStite porodica sa djecom (,SluZzbene novine Federacije BiH®, br. 36/99, 54/04,
14/09, 39/06, 45/16 i 40/18).

Clan 42.
(Stupanje na snagu)

Ovaj zakon stupa na shagu osmog dana od dana objavljivanja u ,Sluzbenim
novinama Federacije BiH “ .



OBRAZLOZENJE
NACRTA ZAKONA O JEDINSTVENIM NACELIMA | OKVIRU MATERIJALNE
PODRSKE LICA SA INVALIDITETOM

| - USTAVNI OSNOV ZA DONOSENJE OVOG ZAKONA

Ustavni osnov za donoSenje ovog zakona sadrZan je u odredbama c¢lana Ill.2.e/, u
vezi sa ¢lanom 111.3.(3). Ustava Federacije Bosne i Hercegovine, kojim je utvrdeno da,
federalna vlast ima pravo utvrdivati politiku i donositi zakone koji se tiCu socijalne
politike.

Prema odredbama ¢lana Ill.2.e/ i Clana 111.3./1/ i /2/ Ustava Federacije Bosne i
Hercegovine, federalna vlast i kantoni su zajednicki nadlezni za socijalnu politiku /u
koju oblast spada i za$tita lica sa invaliditetom/. Tu nadleznost ostvaruju zajednicki ili
odvojeno, ili od strane kantona koordinirano od federalne vlasti. U pogledu ovih
nadleznosti kantoni i federalna vlast dogovaraju se na trajnoj osnovi.

Kantoni u ovoj oblasti imaju pravo utvrdivati politiku i provoditi zakone (Clan 111.3.(4)),
kao i provoditi socijalnu politiku i uspostavljati sluzbe socijalne zastite (Clan 111.4.j)).
Prema odredbama ¢lana V.A.20./1/d/ Ustava Federacije Bosne i Hercegovine pored
ostalih nadleznosti utvrdenih Ustavom, Parlament Federacije nadlezan je za
donoSenje zakona o vrsenju funkcija federalne vlasti.

Il - RAZLOZI ZA DONOSENJE OVOG ZAKONA

VazeCi Zakon o osnovama socijalne zastite, zastite civilnih Zrtava rata i zastite
porodice sa djecom (,Sluzbene novine Federacije BiH", br. 36/99, 54/04, 39/06, 14/09,
45/16 i 40/18) je pretrpio mnogo izmjena i dopuna.

U cilju realizacije zakljuaka donesenih od Vlade Federacije Bosne i Hercegovine u
proteklim periodima, Federalno ministarstvo rada i socijalne politike je poduzimao
aktivnosti u smislu da se iz postojeéeg zakona, izdvoje dijelovi zakona koji se odnose
na razliite oblasti iz teksta osnovnog zakona, u formi zasebnih zakona, kako je to
Vlada Federacije BiH i zahtjevala.

Zakonom o zastiti civilnih zrtava rata u Federaciji Bosne i Hercegovine, izdvojene su i
doradene odredbe iz Zakona o osnovama socijalne zastite, isti je trenutno u zakonskoj
proceduri, te ¢e njegovim usvajanjem odredbe Zakona o osnovama socijalne zastite
biti stavljene van snage, u dijelu koji se tiCe zastite prava civilnih Zrtava rata.

Zakon o osnovama socijalne zastite i minimumu socijalne sigurnosti, trenutno se
iznalaze prijedlozi pravnih rjeSenja koja su predmet obrade u ovom zakonu, te kad se
steknu uslovi biti ¢e sacinjen tekst posebnog zakona, koji ¢e se uputiti u zakonsku
proceduru.

Zakon o materijalnoj podrsci porodicama s djecom u Federaciji Bosne i Hercegovine
(»Sluzbene novine Federacije BiH", broj 52/22), su takoder dijelovi iz osnovnog
zakona stavljeni van snage, njegovim usvajanjem.

Vlada Federacije je na svojoj 310. sjednici odrzanoj dana 07.04.2022. godine, donijela
ZakljuCak V.broj: 475/2022 kojim je zaduzila Federalno ministarstvo rada i socijalne
politike da, u roku od Sest mjeseci, saCini Prednacrt zakona o jedinstvenim nacelima i



okviru materijalne podrske lica sa invaliditetom u Federaciji Bosne i Hercegovine, koji
Ce uputiti u parlamentarnu proceduru. Izmedu ostalih pitanja, razmotrit e se pitanja
visine osnovice i njenog procenta za obracun novCanih naknada za prava priznata
rieSenjima iz upravnih postupaka. U tom posebnom zakonu, po njegovom
sacinjavanju, biti ¢e obradena sva pitanja za osobe sa invaliditetom ,neratni invalidi®.
Njegovim usvajanjem i taj dio osnovnog zakona Ce se staviti van snage.

|z navedenih razloga je i saCinjen predmetni tekst zakona.

Il - OBRAZLOZENJE PREDLOZENIH RJESENJA

Clan 1. definiSe se ukratko sadrzaj predmetnog propisa u smislu da isti reguli$e sva
pitanja od znaCaja za kategoriju ,neratnih invalida®, u dijelu koji se odnosi na
ostvarivanje prava ,koja su ovim zakonom propisana.

Clanom 2. i 3. po prvi put je u zakonskoj normi odredena definicija invaliditeta i
definicija lica sa invaliditetom, u skladu sa medunarodnim dokumentima.

Clanom 4. i 5. razraduju se jedinstvena nadela, odnosno okvirno ureduju pitanja iz
svih oblasti od znacaja za lica sa invaliditetom, koja su djelimi¢no uredena i trebaju biti
uredena i drugim zakonima, kojima se ta pitanja ureduju za zdrave osobe.Tekstom
ovog zakona se ureduje samo dio tih pitanja, koja se odnose na pruzanje materijalne
podrske licima sa najtezim stepenom invaliditeta, zbog utvrdenog zdravstvenog stanja
organizma.

Clan 6. Tokom, proteklih godina, Federalnom ministarstvu rada i socijalne politike je
kroz donoSenje sudskih presuda ukazivano da postoje nesuglasice u primjeni tada
vazecCe Liste invaliditeta i Uputstva za primjenu iste, jer se osporavaju procedure
njihovog donoSenja, nacini ocjene i postotci oSte¢enja organizma, koji su razli€iti za
razliCite kategorije lica sa invaliditetom zbog uzroka njegovog nastanka.

Institut za medicinsko vjesStaCenje je po prvi put sacinio, usvojio i primjenjuje Pravilnik
o jedinstvenim kriterijima i pravilima postupka medicinskog vjeStaCenja zdravstvenog
stanja i Listu invaliditeta, koja je njegov sastavni dio. Isti ée poStovati naCela sadrzana
u UN Konvenciji o pravima osoba sa invaliditetom, a bazirat ¢e se na dijelovima Liste
svjetske zdravstvene organizacije (MKF), kojima se iskljuCivo tretira invaliditet, urodeni
i steCeni, nakon zavrSenog lijeCenja, a primjenjivat ¢e se prilikom donoSenja ocjene
medicinskog vjeStaCenja zdravstvenog stanja za sve kategorije lica sa invaliditetom.
Donosenjem ovog Pravilnika i Liste, se postupilo po preporukama Komiteta za prava
lica sa invaliditetom iz dokumenta. Zakljuéna razmatranja o inicijalnom izvjeStaju
Bosne i Hercegovine, kojim je preporu¢eno da drzava potpisnica izradi i primjeni
uskladene kriterije i postupke ocjenjivanja procenta invalidnosti za sva lica sa
invaliditetom, bez obzira na uzrok nastanka invalidnosti. Tako da su novodoneseni akti
Instituta za medicinsko vjeStaCenje, osnov za sacinjavanje ocjene medicinskog
vjestacenja zdravstvenog stanja Instututa, za osobe sa invaliditetom ,neratni invalidi®.

Clanom 7., 8. i 9. se utvrduje vrsta i obim prava materijalne podrske licima sa
najtezim utvrdenim stepenom oStecenja organizma (90% i 100%), te drugi uslovi koji



trebaju biti ispunjeni da bi se ta prava ostvarila, odnosno uslovi koji su smetnja za
njihovim ostvarivanjem.

Clan 10. Dosada$njim zakonskim odredbama postojala je striktna zabrana kori$tenja
bilo kojeg prava po ovom propisu, ukoliko korisnik isto pravo koristi ili moze koristiti po
drugom propisu, iako je za njega povoljnije. Predlozenom izmjenom je za odredene
kategorije ostavlena mogucnost odabira povoljnijeg prava i to prvenstveno za
posebnu kategoriju civilnih Zrtava rata, jer se radi o posebno osjetljivoj populaciji i
licima Ciji bi invaliditet nastupio od zaostalog ratnog materijala. Na ovakav nacin
pokuSava se licima, koje po drugom propisu mogu ostvariti povoljnija prava,
moguénost izbora povoljnijeg prava, u odnosu na prava propisana ovim zakonom.

Clanom 11., 12., 13., 14. i 15. predloZenog teksta se ureduju osnovna prava na liénu
invalidninu, dodatak za njegu i pomo¢ drugog lica i ortopedski dodatak, za lica kod
kojih je utvrden stepen oSteéenja organizma u visini od 90% i 100%, te druga prava
koja mogu ostvarivati osobe sa invaliditetom kod kojih je utvrdeno oStecenje
organizma u visini od 60%, 70% i 80%, po drugim propisima.

Po prvi put je ovakva zastita uvedena u Izmjenama zakona o osnovama socijalne
zastite, zastite civilnih Zrtava rata i zastite porodice sa djecom (,Sluzbene novine
Federacije BiH", broj 14/09).

UN Konvencijom o pravima osoba sa invaliditetom je utvrdeno: ,Osobe sa
invaliditetom su one osobe, koje imaju dugotrajna tjelesna, mentalna, intelektualna ili
osjetilna ostecenja, koja u medudjelovanju s razliCitim preprekama mogu spreCavati
njihovo puno ucesée u drusStvu na ravnopravnoj osnovi sa drugima“. Shodno
navedenoj odredbi Konvencije, zastita po izmijenjenom i tekstu ovog Zakona, se
pruza upravo ovim osobama sa invaliditetom (90% i 100%), jer je njihova
komunikacija sa okolinom trajno smanjena ili onemogucena, upravo zbog utvrdenog
stepena i tezine invaliditeta.

UN Konvencijom o pravima osoba sa invaliditetom i Opcionim protokolom, nije
odredena, odnosno, nije nametnuta tj. tatno odredena kategorizacija osoba sa
invaliditetom za drZzave potpisnice, odnosno koji procenat oStecenja organizma treba
da postoji kod osobe sa invaliditetom da bi koristila raspoloziva prava.

Osobe sa ,neratnim invaliditetom®, sa stepenom oStec¢enja organizma 90% i 100% ne
mogu funkcionirati kao osobe bez invaliditeta, same ne mogu zadovoljavati svoje
osnovne i bitne Zivotne potrebe (lice se ne mozZe samostalno oblaciti, svladiti,
samostalno se kretati u stanu i izvan stana, odrzavati li€nu higijenu, obavljati druge
fizioloSke potrebe, ne mogu se samostalno kretati izvan stana radi nabavke osnovnih
Zivotnih potrepstina i koristiti zdravstvenu zastitiu), te im se ove novCane naknade
isplac¢uju iskljuCivo kao naknada za izjednaCavanje mogucnosti u pogledu njihovog
funkcioniranja u drustvu, zajedno sa zdravim osobama.

U pogledu zastite osoba sa invaliditetom sa oSte¢enjem organizma u visini od 60%,
70% i 80%, u proteklim periodima, ocjenjivala su se stanja i bolesti, a ne invaliditet,
odnosno smanjena mogucénost funkcioniranja, na nacin kako to predvida UN
Konvencija za prava osoba sa invaliditetom. |z prakse je utvrdeno da taj stepen
oSteCenja organizma nije smetnja da te osobe zadovoljavaju svoje svakodnevne
Zivotne potrebe, zasnivaju radni odnos i rade, te da im utvrdeno stanje nije prepreka



za normalno funkcionisanje u drustvu, te ne ispunjavaju obrasce iz definicije osobe sa
invaliditetom iz UN Konvencije o pravima osoba sa invaliditetom.

Evropski sud za ljudska prava je ve¢ razmatrao predmete razliCitosti zastite i visine
nov€anih naknada osoba sa invaliditetom, u ovisnosti od visine utvrdenog stepena
oSteCenja organizma, uzroku invaliditeta, razliCitosti visine materijalnih naknada, te
zaklju€io slijedece:

Drzava ima slobodno polje procjene u pogledu opstih pitanja ekonomske i socijalne
politike, sto ukljuCuje i pitanje kako najbolje regulisati prava socijalnog osiguranja za
osobe sa invaliditetom, te osigurati nov€ana sredstva za njihovu isplatu. Uvazavajuci
stavove presude Evropskog suda za ljudska prava, predloZzenim tekstom ovog zakona
se i dalje pruza materijalna podrska licima sa oSte¢enjem organizma u visini od 90% i
100%, dok ostale osobe sa invaliditetom, sa utvrdenim stepenom oStecenja
organizma ispod 90% mogu Kkoristi druga prava, utvrdena drugim federalnim,
kantonalnim i drugim propisima.

Clan 16. i 17. obraduju pitanja ostvarivanja prava lica sa invaliditetom, protiv kojih je
pokrenut postupak krivicne odgovornosti, koja se nalaze u pritvoru ili pak na
izdrzavanju kazne zatvora.

Clan 18. regulie novi nadin odredivanja osnovice, na osnovu koje se vrsi obradun
mjesecnih novCanih naknada za priznata prava. U trenutno vaze¢em propisu je
osnovica fiksna i iznosi 274.40 KM, bez moguénosti mijenjanja i uskladivanja. Ovim
tekstom je utvrdena nova osnovica koja Ce se vezivati za najnizu placu u Federaciji
BiH, koja trenutno po Uredbi Vlade Federacije BiH iznosi 543,00 KM. Predvideno je
takoder i njeno uskladivanje sa budué¢im izmjenama najnize place, kada se za tim
utvrdi potreba.

Od strane saveza i organizacija osoba sa invaliditetom je bila inicijativa da se veze za
prosjeénu placu u Federaciji BiH, uz obrazloZzenje poskupljenja osnovnih Zivotnih
namirnica, inflacije itd. ali ne mozemo prihvatiti tu Inicijativu. Cilj zakona je osiguranje
materijalne podrSke, odnosno namjera drzave da licima sa invaliditetom sa najtezim
stepenom oStecenja organizma nadoknadi dio troSkova prouzrokovan invaliditetom u
cilju izjednacavanja mogucnosti, a ne poboljSanje standarda, jer je to pitanje koje se
ureduje drugim zakonima.

Napominjemo joS jednom da je prema medunarodnim dokumentima stvar ocjene
drzave kako ¢e urediti pitanja naknada za osobe sa invaliditetom u skladu sa svojim
mogucnostima, da li ¢e ispostaviti bilo koji oblik sistema socijalnog osiguranja ili ne, a
Sto ukljuCuje i izbor vrste i iznosa naknada koje ¢e pruziti $to je ukorijenjeno u nacelu
solidarnosti, a ne odgovornosti, koje bi podrazumijevalo pojam pune isplate za
pretrpljenu Stetu, Sto je nesto sasvim drugacije, od ideje pruzanja socijalne pomoci
onima kojima je pomoc zaista potrebna.

Clan 19. se bavi pitanjima postupka ostvarivanja prava, povratu neosnovano
ispla¢enih sredstava nakon smrti korisnika prava, odnosno nekog drugog razloga koji
utjeCe na njegovo koristenje, a isplata nov€anih naknada je vrSena za periode koji
nisu pokriveni rjeSenjem organa uprave.



Clan 20. Ova odredba o nadleznosti je preuzeta iz osnovnog teksta zakona. Takoder
je predvideno eventualno smanjivanje koeficijenta, ukoliko raspoloziva sredstva u
federalnom budzetu za isplatu ovih naknada budu nedovoljna.

Clan 21. Materijalne naknade predvidene ovim zakonom za osobe sa o$teéenjem
organizma u visini od 90% i 100% se smatraju iskljuivo naknadama za
izjednaCavanjem mogucnosti, ¢ime se na odredeni nacin zadovoljava obaveza po UN
Konvenciji o pravima osoba sa invaliditetom.

Clanom 22., 23., 24., 25., 26., 27., 28., 29., 30., i 31. obraduju se pitanja postupka za
ostvarivanjem prava, odnosno pitanja postupka od znacaja, koja se trebaju primarno
primjenjivati po odredbama ovog zakona, a supsidijarno ¢e se primjenjivati Zakon o
upravnom postupku. Ovakvo uredenje ovih pitanja je preuzeto iz teksta osnovnog
zakona.

Clanom 32., 33., 34. i 35. ureduje se upravni i inspekcijski nadzor .

Clanom 36. predvidena je obaveza da ministar donese eventualne provedbene
propise i nedostajuce podzakonske propise.

Clanom 37. odredene su kazne za udinjene prekrsaje opéinskih sluzbi i odgovornih
lica u opcinskim sluzbama.

Clan 38., 39. i 40. ureduje prelazne i zavrSne odredbe, i naCin korekcije nov€anih
iznosa i isplate po odredbama ovog zakona za tri kategorije lica sa invaliditetom.
Postojeci korisnici prava (njih oko 43.000), novi korisnici, i podnosioci zahtjeva na koje
se trebaju primjeniti propisi koji su bili na snazi do primjene ovog zakona, i odredbe
ovog zakona. Iz razloga ekonomicnosti, nedostatka nov€anih sredstava i kadrovske
kapacitiranosti svim licima sa invaliditetom se nece donositi nova rjesenja.

Clan 41. i 42. Stupanjem na snagu ovog zakona, svi dijelovi iz osnovnog Zakona o
zastiti osoba sa invaliditetom, zastiti civilnih Zrtava rata i zastite porodice sa djecom,
koji se odnose na pitanja ,neratnih invalida“ se stavljaju van snage.

Zakon stupa na snagu osmog dana od dana objavljivanja.

IV - USKLADENOST PROPISA SA EVROPSKIM ZAKONODAVSTVOM
U pogledu obaveze koja se odnosi na uskladivanje predmetnog Zakona sa pravnom
steCevinom Evropske unije, isticemo da je analizom primarnih, sekundarnih te ostalih

izvora prava EU, utvrdeno da ne postoje mjerodavne odredbe sa kojima bi se vrSilo
uskladivanje.

V-FINANSIJSKE IMPLIKACIJE

Provodenje ovog zakona zahtjevace dodatna finansijska izdvajanja iz federalnog
budzeta.



Pokazatelji na osnovu kojih je vrSen obracun pretpostavijene cijene koStanja zakona
su:

Cijena zakona:

-postojecih korisnika je oko 43.000 (broj je varijabilan smanjuje se zbog prestanka
postojanja zakonskih uslova za koriStenjem prava ili se povec¢ava zbog uvodenja u
pravo novih korisnika).

-nova oshovica je 434,40 KM

-Li¢na invalidnina | i Il grupe po novoj osnovici, uz preuzeti procenat od osnovice za
obradun iz starog zakona u visini od 40% od osnovice za prvu grupu li¢ne invalidnine
i 30% od osnovice za drugu grupu iznosila bi 173,80 KM i 130,30 KM

-Dodatak za njegu i pomoc¢ | i Il grupe po novoj osnovici uz preuzeti procenat od
osnovice za obracun iz starog zakona i to 100% za prvu grupu i 50% od osnovice za
drugu grupu iznosio bi 434.40 KM i 217,20 KM.

-Ortopedski dodatak po novoj osnovici uz preuzeti procenat od osnovice za obracun iz
starog zakona u visini od 7% iznosio bi 30.40 KM.

Uzimaju¢i u obzir broj korisnika, izmijenjenu osnovicu, zadrzane procente od
osnovice za provodenje ovog zakona je potrebno osigurati oko 260.000.000,00 KM,
odnosno dodatnih ¢co0.118.000.000,00 KM, na godiSnjem nivou, od onih koji se
redovno osiguravaju u federalnom budzetu za isplatu tih naknada.



